
FILIPENSES

San Pablo i'imacad ina'uqué huajdquelana chu
huacajé, rihuacara'a Filipos ertinajlo mari purdca'aloji
'imaca:

1 Nuca Pablo, Timoteo, quele Jesucristo hua'até
sadpajefio hueca. Huacara'afio ij16 mari puraca'aloji.
Piyuqueja Jesucristo hua'atéjena Filipos e
i'imacdafnojlo huahuacdara'a mari purdca'aloji. Re
ijhua'até amajefio; re caja ijhua'até nafnaté a'ajefio.
[j16 piyuque huahuacdara'a mari puraca'aloji. Caja
Tupana le'ejena ina'uqué ica. Pajluhua japi rica
queja ica Jesucristo hua'até. 2 Huara'apa huani
Tupana; Hue'emacana huani Jesucristo. Nuhuata
Tupana, Jesucristo hua'até la'aca ipechu pala.
Nuhuata caja i'imaca napalamane ja'apiya.

Pablo pura’'aco Tupana hua'até nanacu yucuna
mart:

3 Nuhue'epica quehud ic4, nu'uma riyucuna
Tupdnajlo:  “Pala pila'acd nucd, nema'acale
pa'apiya,” que numacd rijlé. 4 Nupura'acé au
Tupana hua'até, pu'uji nupechu au nupura'o
inacu rijhua'até. 5 Mari que nupechu inacu,
a'acale nufiaté lifieru au, nu'ujnacaloje Jesucristo
yucuna 11ma]e ajopanajlo, a]opanaﬂo que penaje.
Iquefio'oca riyucuna jema'acana huacajé eya
madrejecha icd a'aiid nufiaté. 6 Caja Tupana
quefio'orl ipechu la'acana pala, i'imacaloje
pala la'ajefio rau penaje. Nuhue'epi faqueja
rila'ajica ipechu pala, a'ajnd Jesucristo iphdjica

majo ejenda. 7 Palani mari que nupechu i'imaca
inacu piyuqueja, cai huani nuhue'epicale inacu.
Jesucristo i'imatari ina'uqué capichdcajo liya.
Riyucuna i'imacana chona naca'a nucé ina'uqué
huajaquelana chojé. Nupura'é huahuacara'ajefio
hua'até  riyucuna nacu, nahue'epicaloje
quehudcaca rica penaje. Tupana palamane au
nu'uma Jesucristo yucuna ajopana ina'uquejlo.
Ripalamane au caja ica a'afid nufiaté lifleru
au, nu'ujnacdloje riyucuna i'imajé ajopanajlo,
ajopénajlo que penaje. 8 Tupana hue'epiri meque
iqui'ica huani nuhuétaca icd plyuque]a ]esucrlsto
palamane au ind huataca i 1qu1 ijjaajopana ina'uqué.
Naquele nuhuata ica iqui'ija. 2 Nupura'é Tupana
hua'até inacu quehud numacd rijlo, ra'acaloje
iflaté penaje, Iqui'ija ihuatacaloje pecohudcaca
richaje, richdjeno que penaje. Numa caja rijlo,
ra'acaloje ijlo hue'epicaje, ihue'epicaloje Tupana
nacojé mecajeca rica rau penaje. 10 Hue'epicaje
Tupana a'acare inajlo au ind hue'epi nacaje
la'acana, chd'atari apu nacaje ina la'acare. Mari
que la'acana au unca na i'imalaje ipechu nacu
pu'uhuaré. Rau caja unca na i'imalaje ijlo,
rihuajacaloje icd penaje, Jesucristo iphdjica majo
huacajé. 11 Cajru huani ila'ajica palad Jesucristo
palamane au. Mari que ila'ajica, ajopana ina'uqué
pechu iimacaloje Tupana nacdi pala penaje.
Napura'acéloje pala Tupana nacu penaje, ila'ajé
mari que. Mari que ri'imacadloje ijl0 penaje,
nupura'o Tupana hua'até inacu.

Pablo hue'epica Jesucristo ritucumo yucuna
mart:

12 Nojena, caja naca'd nuca mari ina'uqué
huajaquelana chojé. Nuhuata ihue'epica maare
nu'umacale, ajopana, ajopana que jema'aca
Tupana yucuna. Ri'imataca ina'uqué capichacajo
liydA yucuna jema'acd piyuqueja ina'uquejlo
maare, naca'acale nucd calajeruni chojé.
13 Surdrana i'imacafio maare, nuhua'aphé hua'até
jema'aiid riyucuna. Hue'emacana hua'até
i'imacaflo maare jema'aild caja riyucuna.
Hue'emacana facaré hua'aphena i'imacafio
necad. Piyuqueja neca jema'afi0 riyucuna na
pendjeca nuca maare ina'uqué huajaquelana
chu. Jesucristo yucuna i'imacana ajopdnajlo
chona nucad maare. Ajopana i'imacafio maare
jema'afié caja riyucuna. 14 Cajru Jesucristo
ja'apiya jema'ajefio pechu i'imacd richaje queno
caphi Tupana chojé, namaca ai unca nuquero'old
mari chu i'imacana. Naquele chuhua unca
nahuo la'alé na'apejé Tupana puraca'alo yucuna
i'imacana nacu ajopanajlo. 15 Ne'iyajena i'imafio
Jesucristo yucuna ajopanajlo, nacha'atacaloje
nuca rau penaje. Chapu nahué i'imacale
nuchd, ne'ema riyucuna. Ajopana pifio i'imafio
Jesucristo yucuna. Pald napechu i'imaca nunacu;
pala caja napechu i'imacd Jesucristo yucuna
nacu. 16 Ne'iyajena, numacdrena nacu, i'imafio
Jesucristo yucuna. Nacaje nahuatacare najluhua
chaya ne'ema riyucuna. Uncd ne'emald riyucuna,
ri'imacdaloje palda ajopdnajlo penaje. Nahuata
nucha'atacana, nupechu la'acoloje camu'uji rau
penaje, calajeruni chu nu'umaca quetana. Rica
pendjeja ne'emd riyucuna ajopdnajlo. 17 Eya

ajopana, ne'ema Jesucristo yucuna ajopanajlo,
nahudtacale iqui'ijjla nuca. Nahue'epi Tupana
a'aca nu'umaca, nupura'acloje ajopana hua'até
]esucrlsto puraca'alo chaya penaje. 18 Mari que
ne'emaca rlyucuna Palani napechu au ca'ajna
ne'iyajena i'imafio Jesucristo yucuna ajopdnajlo.
Unca paala ca'ajnd ne'iyajena pechu i'imaca.
Unca naje calé nojlo ndjeca ne'emaca riyucuna
ajopanajlo. Pu'ujija nupechu la'aco, ne'emacale
riyucuna ajopdnajlo. Mari que nala'aca au nala'a
nupechu pu'uji. 19 Nuhue'epi fiaqueja nupechu
i'imajica pu'uji, ipura'acole Tupana hua'até
nunacu. Jesucristo a'ari nufaté ripechu au,
nacho'otacaloje nuca mari ina'uqué huajaquelana
chiya penaje. Mari la'ari nupechu pu'uji. 20 Mari
caje nuhuata iqui'i nujluhua: Nuhuata nupechu
i'imaca caphi Jesucristo yucuna i'imacana nacu.
Unca nuhudtala riyucuna ja'api apdafa'acano.
Nenoje ca'ajna nucd, no'opaje ca'ajnd richiya.
Unca nuhue'epila méqueca ca'ajnd ri'imajica
nojlé. Nuhuataja ajopana pechu i'imaca pala
Jesucristo nacu richaje, richaje que. Nuhuata
caja piyuque nacaje la'acana inauquejlo, pala
napechu i'imacaloje Jesucristo nacu rau penaje.
Mari caje penaje nuhuata mari eja'ahua chu
i'imacana. Nenoje ca'ajnda nucd, mari que
nu'umacale. 21 Jesucristoja calé nuhue'epi
nutucumo me'eteni mari eja'ahud chu i'imacana
au. Nutaca'ajica ee, richaje palaca ri'imajica nojlo.
22Mari eja'ahud chu nu'umacd quetana, nula'ajica
nacaje, ri'imacaloje pala Jesucristojlo penaje. Mari
caje au uncad nuhue'epila mecajeca nuhuatacare,

eja'ahua chu i'imacana ca'ajnd, taca'acaje ca'ajna.
23 Puhuichani nojl6 rihue'epicana mecajeca
palani. Nuhuata taca'acaje, nu'umacaloje
Jesucristo hua'até penaje. Palani huani nojlo
rijhua'até i'imacana. 24 E'iyonaja, palani ijlojé
penaje nu'umaca au mari eja'ahud chu. 25 Mari
nuhue'epi quehuaca: Nuhue'epi ejo'ocaja
nu'umajica ijhua'até, no'ocaloje ifiaté penaje.
Richaje, richaje que ipechu i'imacaloje caphi
Jesucristo chojé rau penaje. Pu'uji ipechu
i 1macalo;e rad penaje. 26 Mari caje au pala ipechu
I'imajica Jesucristo nact nu'umajica au ijhua‘até.
27 Richaje nuhuata ila'acd mari que: Nuhuata
i'imacd eja’ahud chu pald. I'ima pajhua'atéchaca
pald Jesucristo puraca'alo quemaca que. Nu'umajé
ijjhua'até ca'ajna, unca ca'ajna nu'umalaje
jjhua'até. Nuhudataja calé yucu iphaca nunacu
marique: “Ejo’'ocajajo'o napechu caphiJesucristo
chojé. Rejenohuaja péchuruna necd, Tupana
huataca que la'acana nacu. Caphi péchuruna
caja necd ajopana ina'uquejlo Jesucristo yucuna
i'imacana nacu.” Mari que nuhuataca nemaca
inacu nojlo. 28 Re ca'ajnd chapu péchuruna inacu.
Thuo la'aniyo na'apejé. Namaca au ilé que i'imaca,
nahue'epeje Tupana hua'atéjenaca icd. Rau caja
nahue'epeje capichdjefio pendjena neca. Tupdanaja
calé i'imatari ina'uqué capichdcajo liya. 29 Tupana
palamane au ipechu i'imd caphi Jesucristo chojé.
Ripalamane au caja ijfia'ajé chapu caje panacu.
Mari que huajld ricd, ripalamane hue'emacale.
30 Ajopana ina'uqué la'afig ica chapu, Jesucristo
ja'aplya jema'ajefio i'imacale. Ma'apona que

caja nala'acd nucad chapu maare. Rejenohuaja
huamaca chapu caje yajhué; pajiiacani huajfia'aca
ricd panacu. Ica amafio nala'acd nuca chapu,

jjhua'até nu'umaqué huacajé. Chuhua ica
jema’'ano pifio nala'aca nuca chapu yucuna.

Cajru péchuri Jesucristo i'imacd. E'tyonaja calé
rila'a rico ajopana ina'uqué ja'apejé que péchuri,
mart eja'ahua chu ri'imaqué huacajé. Mari riyu-
cuna:

1 Jesucristo la'ari rijhua'atéjena pechu caphi.
Iqui'ijja rihudtacarena caja huecad. Mari que
ri'imacale huajlo, pala huapechu. Ripechu au ja
ri'ima rijhua'atéjena hua'até. Rau rila'a ind pechu
pald, ind hue'epicaloje ajopana mu'uji rau penaje.
Rila'd caja ind pechu palda, ind hue'epicaloje cai
ajopana ina'uqué nacu rau penaje. 2 Mari que
caja ri'imacachu ijjlo, ila'd pu'uji nupechu mari
que ila'acare au: Ipechu i'imd panacojéchaca que
pajhua'atéchaca. Ipechu i'ima panacojéchaca que
iqui'ijja pecohudcaca hudtacana nacu. Ipechu i'ima
caja panacojéchaca que iqui'ija Tupana huatacana
nacu. Ipechui'ima caja panacojéchaca que Tupana
Pechu ja'apiya i'imacana au. Ipechu i'imd caja
panacojéchaca que, faqueja itucumoé hue'epicana
au. 3 Ila'aniya nacaje ijluhuaja calé. Ila'aniya
caja nacaje, ila'acdloje inacuhud chda'atajefio
que huani rau penaje. Ila'd inacuhud ajopana
ja'apejé que i'imacafio. Mari que ipechu i'imaca
pajluhuano, pajluhuano que inacuhua: “Apu
hue'epiri nuchaje” que. 4I'imaniya i'imajéhuaja
paliyacaca. Thue'epi pecohudcaca nacaje la'acana

au. > Ipechu i'im4 Jesucristo pechu i'imaca que
caja. Mari que ripechu i'imaca:

67 Tupana pechu que caja Jesucristo pechu
i'imaca. Rihuataquela, ri'imacajla rica que
caja. E'iyonaja calé riyuri riché Tupdnajlo,
ri'imacaloje ra'apiyd penaje. Rimoto'é mari
eja'ahua chu i'imacd, ri'imacdloje ina'uqué hueca
que caja penaje. Rila'a ricé Tupana hua'até
sdpajeri queja. 8 Ina'uqué ri'imacad huacajé,
ri'ima na'apejé queja. Rihuacajé nenoque unca
ina'uquélaruna a'ahuand apiydcacanami nacojé
i'imacd. E'iyonaja a'ahuanda apiyacacanami nacojé
nend riimacd. Tupana ja'apiyd jema'acana
au riyuri richd najlo, nendcaloje rica penaje.
9 Mari que rema'acale ra'apiyd, Tupana a'ari
rica ajopana cha'atajeri penaje. Tupana a'ari
rica, ri'imacdloje ajopana huacdra'ajefio chaje
huani penaje. 10 Piyuqueja je'echu chujena,
eja'ahua chujena, caja taca'acafio, quele, i'imafio
ra'apejé huani. Ri'imacdloje nahuacara'ajeri
penaje, Tupana a'ari ri'imacd. Ne'erupachi au
huanija natara'ajo rijimaje, nachaje huacara'ajeri
ri'imacale. 11 Nahue'epeje ajopana chaje huani
ricd. Mari que ri'imajica, nemacaloje Jesucristo
nacu: “Ajopana chaje Huacdara'ajeri huani rica.”
Rau napura'ajo pala Tupana nacu.

Jesucristo hua'atéjena amatafio ajopana eja’ahud
chujena pala la'acana au. Riyucuna mart:

12 Nojena, iqui'ijja nuhudtacarena, pald huani
jema’acd no'opiya nu'umaqué ijhua'até huacajé.
Me'eteni juca nucd iliya. Chuhua nuhudtaca
jema’'aca no'opiya richdjeno que. Tupanai'imatari

ica capichacajo liyad. Ri'imata ind capichacajo liya,
ina i'imacaloje pald la'ajeri penaje. I'ima ra'apiya
quero'ocajo nacu,i'imacd piya pu'uhuaré la'ajefio.
Rau i'imajo capichdcajo liyd. 13 Tupana la'ari ina
pechu pala, ind hudtacaloje pald la'acana rau pe-
naje. Ra'a caja ind faté rila'acana au, ina la'acaloje
pala rihuata que rau penaje.

14 Piyuque nacaje ila'ajica quehud aca'aniya
pamandchaca. Aca'dcaniyo caja pajhua'atéchaca
rijimaje. 1516 Mari que ila'ajica ee nacaje, uncd na
calé quemajeri inacu: “Pu'uhuaré la'ajefio neca”
que. Tupana yani ica. Ajopana ina'uqué e'iyohua
icd mari eja'ahud chu. Pu'uhuaré la'ajefio neca;
uncd ina'uquélaruna caja neca. Unca nala'ala pala,
uncale nahue'epila Tupana nacojé. Ica i'imajefio
quehudcaje purdca'aloji yucuna najlé. Naquele
nahue'epeje pald la'acana nacojé. Ripuraca'alo
au ind hue'epi méqueca ind la'aca, ind i'imacaloje
matajnaco je'echu chu rau penaje. Rica purdca'alo
ja'apiya i'imacana au ind i'imajé matajnaco
je'echu chu. Ila'ajica ee numaca ijlé que, nupechu
i'imajé palad huani inacu, Jesucristo iphdjica majo
huacajé. Rau nuhue'epeje unca majopeja calé
nohuifia'ataca ica Tupana nacu i'imaca. 17 Nenoje
ca'ajna nuca, Jesucristo yucuna nu'umaca chona.
E'iyonaja pu'uji nupechu ray, nu'umacale Tupana
purdca'alo yucuna ijlo i'imaca. Riyucuna ja'apiya
jema'acana au ipechu i'imd caphi Jesucristo
chojé. Mari palani Tupdnajlo. Mari la'ari
huapechu pu'uji pajhua‘atéchaca. 18 Nenoje
ca'ajnad nuca, nu'umacale Jesucristo yucuna
ajopanajlo, ajopanajlo que. Mari pacha nenoje

ca'ajna nuca. E'iyonaja nuhuata ipechu i'imaca
pu'uji nujhua'até, ihue'epicale riyucuna nuliya
i'imaca.

Timoteo, Epafrodito, quele yucuna mart:

19 Tupana huétajica ee, mequetana i'imajemi
nuhuacdra'aje Timoteo ichaje rejo. Quéchami
ri'imajica pifio nojlé riyucuna, nuhue'epicaloje
méqueca icd rehud penaje. Au pu'uji nupechu
la'ajico pifio. 20 Uncd apu i'imald maare
nujhua'até, nupechu que caja péchuri. Unca caja
apu i'imald a'ari rinacojo ica, nacaje i'imacaloje
pald ijlé penaje. Ricaja calé, Timoteo, a'ari
rinacojo icad. 21 Piyuque ajopana a'afi6 nanacojo
nacaje nahuatacare najluhua. Eya Jesucristo
hudtacare caje, uncd na'ald nanacojo. 22 Icd
hue'epifio caliyani Timoteo nojlo. Icd amafio
ra'aca nufiaté Jesucristo yucuna i'imacana au,
ilérohua hue'emaqué ijhua'até huacajé. Ina
i'irlf a'acd ind faté, que caja ra'acd nufaté
rau. 23 Naquele nuhuata rihuacdra'acana ca'ajno
amaje. Nuhue'epijica ee meéqueca nacaje
i'imajica nojlo, ejéchami nuhuacara'ajica rica
ichaje. 24 Caphi nupechu Hue'emacana huani
chojé, mequetana i'imajemi racho'otacaloje nuca
ina'uqué huajaquelana chiyd penaje. Ejéchami
nu'ujnajica ichaje.

25 Nuhuata caja Epafrodito huacdra'acana
ichaje. Jesucristo hua'ateje ricd. Nujhuaque'ehue
queja risapaca nujhua'até. Hualaca'aphé
huehuifia'ataca ina'uqué Tupana nacu,
nayuricaloje naliyd pu'uhuaré nala'acare rau
penaje. Nujhuaque'ehue rica mari caje la'acana

nacu. Thuacdra'acare nuchaje ri'imacd, ra'acaloje
nufiaté penaje. 26 Huechi rihudtaca amadcana
piyuque. Rimicho'ojneja rihudtaca ritami caje
hua'até 1i'imacana, jema'acd piyd riyucuna
ilérohua, ipechula'aco piya camu'ujirau. E'iyonaja
jema’d riyucuna i'imaca. Mari caje la'ari ripechu
camu'uji huani. 27 Ritami huani jo'6 ri'imaca;
uju caje chiyo ritaca'acajla. Tupanaja calé
hue'epiri huamu'uji rijhua‘até. Chapu caje
yajhué noma me'eteni. Ritaca'aquela, richaje
nomaécajla riyajhué. 28 Naquele huechi nuhudtaca
rihuacdra'acana ca'ajné ichaje, amadcaloje rica
penaje. Au ipechu i'imajé pifio pu'uji. Nuhuata
caja rihuacdra'acana ca'ajnd ichaje. Camu'uji
quemachi nupechu maare. Ad nuhuata
rihuacdra'acana, camu'uji caje ja'apdcaloje nuliya
penaje. 29 Eco i'imd rijhua'até pald. Eco ipechu
1'ima rinacu pu'uji, Jesucristo hua'ateje ri'imacale
jjhua'até. Ipha pald huanira'api. I1é que i'imacafio
ina'uqué ja'api iphd pald. 30 Uju caje chiy6
ritaca'acajla Jesucristo hudtaca que la'acana
chaya. Cajrupi ri'imacd huajlo. E'iyohuaja
ra'acd nufaté i'imaca. Icd apumi chojé que
ra'aca nufiaté, uncale i'imalajla nujhua'até nufiaté
a'ajefio penaje.

3

Palani caje Tupana hudtacare huala'aca yucuna
mart:

1 Chuhua nojena, ipechu iima pu'uji
Hue'emacana huani nacd. Numaje pmo ijlé
nacaje nacu. Caja numad ijlé rinacu i'imaca.

Uncd nucahuila'alo flaqueja caja quemacana
nacu. Nulana'a pifio ijl6 riyucuna papera chojé,
ri'imacdloje palani ijlojé penaje. 2 Re inauqué,
pu'uhuaré la'ajefio neca. Chapu Tupana nacu
péchuruna caja neca. Nahuacara'a inauqué
mata'acd achifiana chinuma, napechu i'imacale:
“Mari que ind la'aca, ina i'imacdaloje Tupana
hua'ateje rau penaje.” Amad ic6 naliya. 3 Huecd
I'imafio rijhua'atéjena huani, Jesucristo i'imatacale
hueca capichdacajo liya. Ricaja calé la'ari pu'uji
huapechu Tupana nacu. Unca huapechu i'imala
caphi nacaje huala'acare chojé, hue'ematacaloje
huec6 capichécajo liyd rau penaje. ¢ Nacaje
nula'acare i'imaca, i'imataquela nuca capichdcajo
liyd, nucd cha'atarijla ajopana faqué la'acana
au: S Mari caje au nuchd'atajla neca: Hueji que
cuhud'ata que cala nomoto'oca ejomi namata'a
nuchinuma i'imacd. Israelmi chu laquénami
naquiyana nucd; Benjaminmi chu laquénami
naquiyana caja nucd. Nuchi'inami chuna i'imafio
hebreo naquiyana. Naquele hebreo naquiyana
nucd.  Fariséona naquiyana caja nu'umaca.
Napechu que caja nupechu iimacd Tupana
purdca'alo nacu i'imacda. © Tupana hudataca que
la'acana nuhue'epi nutucum¢ i'imacd. Uncale
nuhue'epila pald Tupana nacojé rihuacajé, chapu
nomaca ajopana i'imaca. Unca nupechu que calé
péchuruna ne'emacale, unca nuhudtala neca. Au
calé nula'a Jesucristo hua'atéjena chapu i'imaca.
Tupana puraca'alo, Moisesmi chu lana'acare,
ja'apiyd noma'd pald huani i'imacd. Unca na
calé quemaquérijla nunacu: “Uncd richuhua

calé ri'ijnata rica pala” que. 7 Jupimi nupechu
i'imad nunacuhua: “Palani ]apl nuca Tupanajlo”
que. Caja queja nupechu i'imaca nunacuhua,
nu'umacale numichaje nacu ijlé ja'apiyd. Rau
nuchd'atajla ajopana. Chuhua uncd na penaje
calé nojlé quele, nu'umacale Jesucristo hua'ateje.
8Uncd na penaje calé nojlé chuhua ricd jupichumi
nu'umacare ja'apiyd. Nuhuacdra'ajeri Jesucristo
ja'apiya i'imacana ijlunami chojé, capicharo
queja nojlo jupichumi. Palani huani nojlé
ra'apiya jema'acana. Nacaje cupdquejami, que
nuhue'epica nacaje jupimi nuhuatacare nacu. Caja
nuyuri ricd nuydmojo, nu'umacaloje Jesucristo
hua'ateje rau penaje. 9 Uncd lamadra'ataquejami
que calé nu'umacd Tupdnajlo Moisesmi chu
purdaca'alomi ja'apiya i'imacana au. Eya chuhua
lamadra'ataquejami que nucd Tupdnajlo, caphi
nupechu i'imacale Jesucristo chojé. Rau nu'uma
lamara'ataquejami que pu'uhuaré nula'acare
liyd. 10 Jesucristo macdpo'oro i'imaca. Ejomi
rada ra'apiya jema'ajéfiojlo Tupana Pechu.
Nuhuata piyuque nacaje la'acana Ripechu
huacdra'aca que. Jesucristo fa'ari chapu caje
panacu huajlojé penaje i'imacd. Naqué caja
nuhudtaca chapu nala’'acare nucd fa'acana
panacu riyucuna i'imacana chaya. Nenoje
ca'ajnd nuca, no'opdatacale riyucuna. Jesucristo
taca'ari huachaya i'imacd que caja nuhuataca
taca'acana riyucuna ja'apdtacana ajopanajlo
chaya. 11 Nutaca'ajica ejomi nuhuata macdpo'ocajo
rimacdpo'oco i'imaca que caja. Mari caje nuhuata
nujluhua.

Richaje, richaje que Pablo hudtaca Tupana
huataca que la'acana. Riyucuna mart:

12 Uncd numald nunacuhud: “Jesucristo que
caja nuca.” Unca jo'é0 nu'umald pald huani
Jesucristo que caja. E'iyonaja caphi nupechu
au nuhue'epi nutucumajo que, nula'acaloje
nacaje rihudtacare caje penaje. Mari caje
penaje Jesucristo a'ari nucd rijhua'ateje penaje.
13 Nojena, nacaje nuhudtacare la'acana, uncd jo'é
ri'imald fiaqué nojlo me'eteni. 14 Ri'imacdloje fiaqué
nojlé penaje, nupechu capichafiari nuyamojo
i'imacare, nula'acaloje nacaje ejo'ocaja yuricaro
nutucumo penaje. Caphi nula'acd nupéchuhua,
nula'acaloje nacaje rihuataca que. A'ajna
nutaca'ajica ejené nuhuata faqué la'acana.
Je'echi chu iimajicafio penaJena ra'a hueca
]esucrlsto hua'atéjena. Rejo nu'umajica ejend
nula'ajica rihudtaca que. 15 Tupana hudtaca
que huani la'ajénojlo numa: Ipechu i'imacaloje
nupechu que caja fiaqué la'acana nacu penaje.
Apala e'iyajena pechu ca'ajnd apojoé quemachi.
Eco Tupana la'a ipechu pala, iphdtacaloje nupechu
rau penaje. 16 Me'eteni purdca'aloji i'imacare
chuhud, chuhuaja iyura.

17 Nojena, ila'a pald nula'acd que caja. Pala
nu'umacd e'iyohud, ihue'epicaloje méqueca ina
i'imaca pald rau penaje. Thue'epi mecajenaca
inaquiyana la'aca fiaqué caja pald. 18 Jesucristo
taca'ari a'ahuana apiyacacanami nacojé i'imaca,
ricapichdatacaloje pu'uhuaré ina'uqué la'acare
naliyd penaje. Re ina'uqué naquiyana, unca
huani na'ald nanacojé rica. Unca nahuatala

rica'acda pu'uhuaré nala'acare nanaquiya.
Caja pulapecha numaca ijlé rinacu. Chuhua
flaqueja caja numaca ijlo nuyaco. 19 Caja penaje
nacapichéjico Tupana liya. Cajru ajiiacaje nacu
necg; cajru i'iracaje nacu caja neca; namanaicho
la'acana nacuja caja neca. Rica nacu]a napechu.
Renacajeindla'acare ind apafia'ora'api. E'iyonaja
neca unca apdfa'alafio ra'api. Pald napechu
i'imacd nanacuhud rila'acana au. Nacaje
mari eja'ahud chu i'imacare nacuja napechu.
20 Uncd neca que calé hueca. Nacaje je'echu chu
I'imacana nacu huapechu. Huafiacaré huani
je'echu chu. Richiyd Hue'ematdjeri huaicha
majo. Rica huatacana nacuja huecd me'eteni.
Jesucristo, Hue'emacana huani rica, numa
nacu. 21 Ricd apiyacajeri huanapona huajlo.
Capichdjero penaje huanapona, hue'emacare
hua'até me'eteni. Rinapona que caja huanapona
i'imajica, palani huani, rihuacajé. Huanapona
apiyacajeri hue'epiri piyuque nacaje la'acana,
piyuqueja nacaje i'imacaloje ra'apiya penaje.
Ricaja caja hue'epiri huanapona apiyacacana,
hue'emacaloje matajnaco ri'imacd que caja rau
penaje.

4

Napechu i'imacdloje pu'uji hua'ajini huani Jesu-
cristo nacu penaje yucuna mart:

1 Nojena, iqui'i nuhudtacarena icd; nuhuata
amacana pifio. Ica calé la'afi6 nupechu pu'uji.
Pala caja nupechu inacu; nuhuajhuena caja
ica. ['ima faqueja Hue'emacana Jesucristo

chojé caphi, me'eteni i'imaca que caja.
2 Evodiajlo, Sintiquejlo numd: Ipechu i'ima
panacojéchaca que pajhua‘atéchaca. Aca'dcaniyo
pajhua'atéchaca. Jesucristo hua'atéjena i'imafio
pajluhuaja péchuruna pajhua'atéchaca. Naqueja
caja nuhudtaca ipechu i'imacad pajhua‘atéchaca.
3 Picd nujhudque'ehuejlo numd pifio, faqué
nacu sapajeri picd nujhua‘até, pijlo numa: Eco
pilamadra'ata napechu, Evodia, Sintique, quele
pechu, naca'dcaco piya pajhua'atéchaca. Jesucristo
ja'aplyad jema'ajefio neca. Nu'umaca rehud
huacajé cajrd na'acd nufiaté, nu'umacaloje
Tupana yucuna rehud penaje. Naqué caja
Clemente, ajopana hua'até a'aca nufiaté i'imaca.
Piyuque neca i'imajefio Tupana hua'até je'echu
chu i'imajica. Caja Tupana quemari nanacu,
ne'emacaloje matajnaco je'echu chu penaje.
4 Ipechu i'imd pu'uji hua'ajini huani Jesucristo
nacd. Numad pifio ijlo: Ipechu 1'ima pu'ujija.
> I'imd ina'uqué huani piyuque ina'uqué hua'até.
Yehuicha Jesucristo pa'ajico pifio majo.

6 Thu6 ca'aniyo huani. I'imd piyuqueja nacaje
I'imacare ipechu nacu yucuna Tupdnajlo. Iqueja'a
riliya nacaje. Ipechui'ima pala rila'acare ica nacu
rijhua'até pura'acano au. 7 Rau Tupana la'ari
ina pechu pala huani, ind huo ca'acd piya rau,
ina pechu la'aco piya camu'uji rad. Pald huani
rila'aca ind pechu Jesucristo ja'apiya i'imacana
au. Unca mefio'oj6 ind pechu iphala rilocopa'ala.
Pala rila'acare ind pechu, rica i'imari ina pechu
hua'aphé que.

I'ijnatdcaloje ipéchuhua palani nacuja penaje yu-
cunamart:

8 Nojena, caja penaje numaje ijlo: I'ijnata
ipéchuhua quehudcaje nacu. I'ijnata caja ipéchuhua
apu nacaje chaje huani i'imacad nacu. [I'ijnata
caja ipéchuhua pala la'acana nacu. I'ijnata caja
ipéchuhua palani nacu, unca pu'uhuareni nacu
calé. Tijnata caja ipéchuhua nacaje palani ina-
jlo I'imacare nacu. I'jnata caja ipéchuhua palani
puraca'aloji nacu. I'ijnata ca]a ipéchuhua naca]e
palani ajopana la'acare nacu. Mari caje nacu
Ijnata ipéchuhua, ila'acaloje ﬁaqué caja penaje
91la'a nacaje nohuifia'atacare nacu ica. Caja nula’ a
jenacu. Ila'a quele jema'acare no'opiya. Caja ama
nula'acd nacaje rehud i'imaca. Naquele ila'd fiaqué
caja rica. Ricd la'acana au Tupana la'ajeri pala
ipechu.

Lifieru na'acare Pdblojlo i'imacd yucuna mart:

10 Py'uji huani nupechu nuhuacdra'sjeri
Jesucristo nacu, ihue'epicale pifio nucd nufaté
a'acana au. Unca numald rau: “Caja ipechu
capichafari nuca” que. Uncd ilé que calé rica.
Unca mefio'oj0 a'ald nufiaté ya'ajna nu'umaca
iliyd au. 11 Uncd nula'ald camu'uji nacaje
nacd. Pu'ujija nupechu. Caja nuyahua'achd
nacaje i'imacare nucapi hua'até. 12 Caja
nuyahua'acho huejapa nacaje hua'até i'imacana
nacu. Nuyahua'aché caja cajru nacaje hua'até
i'imacana nacu. Pajimato nupechu nacaje
eja’'ahud chu i'imacare nacu. Pala caja nupechu
No'ope a'ajneji i'imacachu nojlo. Pala caja
nupechu nujfia'acachu me'epeji panacu. Pala caja

nupechufid'ope nacaje i'imacachu nojld. Pala caja
nupechu uncachu na i'imald nojlé. 13 Jesucristo
a'ari nufiaté, nula'acdloje piyuque nacaje rihuataca
que penaje. 14 Eyd icd pifio hue'epifio nuca. Pala
huani ila'aca nuca rau. Chapu caje yajhué noma
maare, e'iya ila'a nuca pala.

15 Thue'epicare mari: Tupana i'imatari ina'uqué
capichdcajo liyd. Riyucuna nu'umd ajopdanajlo,
ajopdnajlo que. Naquele ndcho'o Macedonia te'eré
eya i'imacd. Rejomi icaja calé a'afid nufaté.
Nojlé ihuacara'a lifieru i'imacd. Nujhudque'ena
que nojlo icd, a'acale nufiaté rau i'imaca. Nuca
caja a'ari ifiaté. Caja nohuifia'ata icd Tupana
purdca'alo nacu. 16 Tesalonica e nu'umaca hua-
cajé, pulapeno que ihuacara'aca nojlo lifieru, apu
naca]e hua'até i'imacd. Rau unca nula'aqué
camu'uji nacaje nacu i'imaca. 17 Ila'aqué nuca
pala; palani nojlo ricd. Hua'até que ila'aca
inacuhud pald, Tupana a'ajicale ifiaté richaje,
richaje que pald la'acana ad. Uncd nuhuatala
nacaje nujluhuaja penaje. Nuhuata caja nacaje
i'imaca ijl6 penaje. 18 Caja ihuacara'a nojlo
piyuque nacaje nuhudtacare caje. Nuhuataca chaje
iqui'ica, ihuacara'a nojlo nacaje i'imaca. Nacaje
ihuacdra'acare nojlo Epafrodito hua'até i'imaca,
caje au re Nd'ope nacaje nojlo me'eteni. Palani
nojlo ila'acare; palani caja Tupdanajlo rica. Nacaje
rihudatacare, pu'uji ripechu i'imacare nacu, que
caja rijlé nacaje a'acare nojlé. 19 Tupana pala-
mane nuca. Ricd a'ajeri ijlo piyuque nacaje
camu'uji ila'ajicare nacu. 20 Tupana palamane
hueca. Huara'apa huani ricad. Nuhuata ina'uqué

pura’'aco rinacu pald huani hua'ajini huani. Mari
queja nuhuataca rica.

Caja penaje rimacare nacu najlo mart:

21 Jesucristo palamane au ind i'ima Tupana
hua'ateje. Ima mari que nunacu piyuque Tupana
hua'atéjena re i'imacafojlo: “Eco pald najlo”
que. Huejena, maare nujhua'até i'imacafio,
quele quemafio caja inacu: “Eco pala najld
ca'ajné.” 22 Piyuque Tupana hua'atéjena,
madrohua i'imacafio, quemafio inacu: “Eco
pald najlé ca'ajn6.” Romano le'ejé huacara'ajeri
Nacaré chiydjena quemafio caja inacu faqué caja.
23 Hue'emacana huani Jesucristo. = Nuhuata
rila'aca inacu pald huani piyuqueja ilérohua. Mari
queja rica. Caja quetanaja riyucuna.

